
					এই পাতাটির মুদ্রণ সংশোধন করা প্রয়োজন। 
to 8 শিবনাথ-জীবনী । 牌
মনস্বিনী কামিনী রায় আচাৰ্য শিবনাথের উদ্দেশে যে ভক্তির অঞ্জলি অর্পণ করিয়াছেন তাহা হইতে দুই এক ছত্ৰ তুলিয়া দিলাম-“যেমন কবিতায় তেমনি উপদেশ ও বক্তৃতায়, সামাজিক জীবনে, ধৰ্ম্মপিপাসা, উন্নত আকাজক্ষা ও উদ্দীপনার সঞ্চার করিয়াছেন। তঁর সরস উপাসনার দ্বারা তিনি বহু বৎসর ধরিয়া সাধারণ সমাজের ব্ৰাহ্মমণ্ডলীর এবং সমাজের বাহিরের বহু নির নারীর ধৰ্ম্মভাব সরস ও সজীব রাখিয়াছেন। এক এক বৎসর মাঘোৎসবের সময় মনে হইয়াছে যেন আমরা একটা নিম্ন ভূমিতে বিশ্রাম করিতেছিলাম, ভূগর্ভস্থ আগ্নেয় শক্তির ন্যায় তিনি সমস্ত সমাজটাকে একটা উন্নত ভূমিতে উঠাইয়া আনিলেন। অথচ পর্বতচূড়ার স্যায় তিনি নিজে মাথা তুলিয়া দাড়ান নাই। সকলের সঙ্গে মিশিয়া গিয়া সকলের মধ্যে আপনাকে বণ্টন করিয়া এক উচ্চ অধিত্যকই রচনা করিয়াছেন । গুরু হইয়া, দলের এক নায়ক হইয়া পূজা গ্রহণের ইচ্ছা তঁর কোন দিন দেখি নাই । তিনি আপনার ভিতরের আগুন চারিদিকের মানুষের প্রাণে ছড়াইয়া সমস্ত সমাজটাকে উদ্দীপ্ত দেখিতে চাহিতেন ।
তঁর ধৰ্ম্ম কেবল ভক্তির ধৰ্ম্ম ছিল না, ভক্তির সহিত বিশুদ্ধ জীবন এবং সেবাই তেঁাহার ধৰ্ম্ম ছিল।--তিনি সেই ধৰ্ম্ম বাক্যে ও
জীবনে প্রচার করিতেন।” -
আমাদের দেশের লোক এখনও এই প্ৰকার সাধকের জীবনের মূল্য বুঝিবে না। নিরাকার চিন্ময় দেবতার পূজার এমন সর্বাঙ্গসুন্দর স্বাভাবিক সাধনপ্রণালীতে কয়জন সিদ্ধিলাভ করিতে
পারিয়াছেন ? নবযুগের এই ত হইল সৰ্ব্বাঙ্গসুন্দর সাধনপ্রণালী।

